
I

Buono solo a zappare la terra

(Valerio Massimo)

Manlius Torquatus adeo hebetis atque obtusi corporis inter initia iuventae existimatus est ut a patre Lucio Manlio, amplissimo viro, rus relegatus, quia et domesticis et rei publicae usibus inutilis videbatur, agresti opere fatigaretur.

II

Valore di Temistocle

(Giustino)

In eo proelio tanta virtus Graecorum fuisse dicitur ut cuius laus prima esset difficile iudicium videretur. Inter ceteros tamen Themistoclis adulescentis gloria emicuisse fertur, in quo tunc indoles futurae imperatoriae dignitatis inesse visa est.

III

Pompeo presso Durazzo

(Cesare)

Pompeius, cognitis his rebus quae erant Orici atque Apolloniae gestae, Dyrrachio timens, eo diurnis nocturnisque itineribus contendit. Simul Caesar appropinquare dicebatur, tantusque terror incidit eius exercitui, quod properans noctem diei coniunxerat neque iter intermiserat, ut paene omnes in Epiro signa relinquerent ac fugae simile iter videretur.

